B o s n a  i  H e r c e g o v i n a

Federacija Bosne i Hercegovine

KANTON SARAJEVO

Ekonomsko-socijalno vijeće za

područje Kantona Sarajevo
Z A P I S N I K
sa 47. sjednice Ekonomsko-socijalnog vijeća za područje Kantona Sarajevo održane 28.04.2014.  godine u zgradi Kantona Sarajevo, u Multimedijalnoj sali

(Ul. R. Dž. Čauševića broj 1.), sa početkom u 15,00 sati

Sjednici su prisustvovali:

· ispred Vlade Kantona Sarajevo: Muhamed Kozadra, Emir Hrenovica, članovi Vijeća i Erduan Kafedžić i Slavica Gorančić zamjenici članova Vijeća;
· ispred KO Saveza sindikata Sarajevo: Franjo Rener, potpredsjednik Vijeća, Faruk Bešlić, Bajro Melez i Igor Baroš, članovi Vijeća. 
· ispred Udruženja poslodavaca Kantona Sarajevo: Safudin Čengić, predsjednik Vijeća,  Muhamed Pilav i Enver Malagić, članovi Vijeća.
Od stručnih saradnika sjednici su prisustvovale: Enisa Demić, pravni savjetnik i Dženana Hodžić, sekretar.

Sjednici nije prisustvovao iz opravdanih razloga: Nedim Ćehajić, član Udruženja poslodavaca Kantona Sarajevo.

Ispred izvjestioca sjednici su prisustvovali Ministar stamebene politike Kantona Sarajevo, Čedomir Lukić i Rabija Čampara iz Ministarstva unutrašnjih poslova Kantona Sarajevo. Sjednici je prisustvovao i Nedžib Đozo, predsjednik Sindikata policije Kantona Sarajevo.
Sjednicu je otvorio predsjednik Vijeća, mr. Safudin Čengić i dao na razmatranje prijedlog dnevnog reda kao u pozivu. Dat je prijedlog da se Nacrt zakona o izmjenama i dopunama Zakona o sudskim taksama, koji je trebao biti razmatran pod trećom tačkom dnevnog reda, briše sa dnevnog reda iz razloga što je završena javna rasprava i isti je dostavljen u skupštinsku proceduru. Vijeće je prihvatilo prijedlog i Predsjednik Vijeća, mr. Safudin Čengić, uz ovu izmjenu, dao je na razmatranje predloženi dnevni red, nakon čega je jednoglasno usvojen slijedeći:

DNEVNI RED
1. Usvajanje zapisnika sa 46. sjednice Ekonomsko-socijalnog vijeća za područje KS;

2. Nacrt zakona o poticaju razvoja male privrede;

3. Nacrt Zakona o plaćama i naknadama policijskih službenika Kantona Sarajevo;

4. Odluka o uslovima i načinu rješavanja stambenog pitanja mladih putem zakupa uz obavezu kupoprodaje stana;

5. Prijedlog izvještaja o radu Ekonomsko-socijalnog Vijeća za područje Kantona Sarajevo za period: 01.01.2013. - 31.12.2013. godine;

6. Prijedlog programa rada Ekonomsko-socijalnog Vijeća za područje KS za 2014. godinu;

7. Pripremanje tematske sjednice Ekonomsko-socijalnog vijeća za područje KS vezano za ekonomsko-socijalno stanje u Kantonu Sarajevo;

8. Informacija o realizaciji zaključaka;

9.   Tekuća pitanja.

AD-1.) Usvajanje zapisnika sa 46. sjednice Ekonomsko-socijalnog vijeća za područje 
             Kantona Sarajevo
Na zapisnik nije bilo primjedbi, te je donijet slijedeći:

ZAKLJUČAK

1. Usvaja se zapisnik sa 46. sjednice Ekonomsko-socijalnog vijeća za područje Kantona Sarajevo.
AD-2) Nacrt zakona o poticaju razvoja male privrede

Nacrt zakona o poticaju razvoja male privrede dostavljen je u pismenoj formi, a uvodne napomene dao je Emir Hrenovica, ministar privrede Kantona Sarajevo. Nakon rasprave po ovoj tačci dnevnog reda donijet je slijedeći:
ZAKLJUČAK

1. Vijeće podržava aktivnosti u vezi sa donošenjem Zakona o poticaju male privrede, a socijalni partneri će u daljoj proceduri donošenja ovog zakona dostaviti sugestije i primjedbe na isti.

2. Ovaj zaključak će se u formi mišljenja dostaviti Vladi Kantona Sarajevo i Ministarstvu privrede, u skladu sa Uredbom o postupku i načinu pripremanja, izrade i dostavljanja propisa.

(U prilogu mišljenja će se Ministarstvu privrede Kantona Sarajevo dostaviti, u elektronskoj formi, diskusije članova Vijeća po ovoj tačci, a radi informisanja predlagača o stavovima socijalnih partnera).

AD-3) Nacrt Zakona o plaćama i naknadama policijskih službenika Kantona Sarajevo
Uvodno izlaganje dala je Rabija Čampara iz Ministarstva unutrašnjih poslova Kantona Sarajevo. Nakon rasprave po ovoj tačci dnevnog reda donijet je slijedeći:

ZAKLJUČAK

1. Vijeće podržava aktivnosti u vezi sa donošenjem Zakona o plaćama i naknadama policijskih službenika Kantona Sarajevo. Socijalni partneri će u daljoj proceduri donošenja ovog zakona dostaviti sugestije i primjedbe na isti. 

2. Vijeće sugeriše predlagaču da se kod utvrđivanja dodatnih prava policijskih službenika (naknade...) imaju u vidu realne potrebe policijskih službenika, kao i finansijske mogućnosti Kantona Sarajevo.  

3. Ovaj zaključak će se u formi mišljenja dostaviti Vladi Kantona Sarajevo i Ministarstvu unutrašnjih poslova Kantona Sarajevo, u skladu sa Uredbom o postupku i načinu pripremanja, izrade i dostavljanja propisa.

AD-4) Odluka o uslovima i načinu rješavanja stambenog pitanja mladih putem zakupa uz 
            obavezu kupoprodaje stana
Uvodno izlaganje podnio je Čedomir Lukić ministar stambene politike Kantona Sarajevo, a nakon razmatranja usvojen je slijedeći: 

ZAKLJUČAK

1. Vijeće ima pozitivan stav prema aktivnostima Kantona Sarajevo usmjerenim ka rješavanju stambenog pitanja mladih. Vijeće cijeni potrebnim da se kod primjene ove odluke treba voditi principima transparentnosti uz jasno definisana prava i obaveze svih učesnika realizacije iste. 

2. Ovaj zaključak će se u formi mišljenja dostaviti Vladi Kantona Sarajevo i Ministarstvu stambene politike Kantona Sarajevo, u skladu sa Uredbom o postupku i načinu pripremanja, izrade i dostavljanja propisa.

AD-5) Prijedlog izvještaja o radu Ekonomsko-socijalnog Vijeća za područje Kantona 
           Sarajevo za period: 01.01.2013. - 31.12.2013. godine

Prijedlog izvještaja o radu Ekonomsko-socijalnog Vijeća za područje Kantona Sarajevo za period: 01.01.2013. - 31.12.2013. godine je dostavljen u pismenoj formi. Nakon provedene diskusije donijet je slijedeći:  
ZAKLJUČAK

1. Usvaja se Izvještaj o radu Ekonomsko-socijalnog Vijeća za područje Kantona Sarajevo za period: 01.01.2013. - 31.12.2013. godine, s tim da se u dijelu koji se odnosi na ocjenu rada i postignutih rezultata izvrše korekcije, a za što se zadužuju Predsjednik Vijeća, mr. Safudin Čengić i pravni savjetnik Enisa Demić.
AD-6) Prijedlog programa rada Ekonomsko-socijalnog Vijeća za područje KS za 2014. god.                                    
Prijedlog programa rada Ekonomsko-socijalnog Vijeća za područje KS za 2014. godinu dostavljen je u pismenoj formi. Nakon diskusije po ovoj tačci dnevnog reda donijet je slijedeći:    
ZAKLJUČAK

1. Utvrđuje se Program rada Ekonomsko-socijalnog vijeća za područje Kantona Sarajevo za
    2014. godinu, s tim da se u dijelu Programa rada  koji se odnosi na Tematski dio unese       
           održavanje tematske sjednice Vijeća na temu: Ekonomsko – socijalno stanje u  Kantonu            
           Sarajevo.

2. Program iz tačke 1. ovog zaključka objavit će se na web stranici Vijeća, te će se obavijestiti
           ministarstva i druge organizacije Kantona Sarajevo da navedeni akt mogu preuzeti sa web             
           stranice Vijeća.


            AD-7 ) Pripremanje tematske sjednice Ekonomsko-socijalnog vijeća za područje KS         
                        vezano za ekonomsko-socijalno stanje u Kantonu Sarajevo

Nakon uvodnog izlaganja Predsjednika Vijeća, mr. Safudina Čengića, donijet je slijedeći: 

ZAKLJUČAK

1. Predsjednik i potpredsjednici Ekonomsko-socijalnog vijeća za područje Kantona Sarajevo će
           do 15. maja 2014. godine dogovoriti elemente materijala koji bi se odnosio na stanje u 
           ekonomsko - socijalnoj oblasti, a koji bi bio osnova za razmatranje na Tematskoj sjednici 
           Vijeća.
AD-8) Informacija o realizaciji zaključaka Ekonomsko-socijalnog vijeća za područje      
             Kantona Sarajevo


Informacija je dostavljena u pismenoj formi. Nije se vodila rasprava po ovoj tačci dnevnog reda, 
a  Vijeće je istu primilo informativno.
      AD-9) Tekuća pitanja
U okviru ove tačke dnevnog reda nije bilo pitanja. 
Sjednica je završena u 16,00 sati.

	Broj: ______________

Sarajevo: __________ 2014. godine
	P R E D S J E D N I K
mr. sc. Safudin Čengić


